
Ramanamamahima

ராமநாமமஹிமா

(கீ³திவ்ரு’த்தம்)
ராம! । தவ நாம ஹித்வா மந்த்ராநந்யாஞ்ஜபஞ்ஜநோ மந்த:³ ।
த்யக்த்வா சிந்தாரத்நம் க்³ரு’ஹ்ணந்நிதராந்மணீந்கத²ம் ஸுஜ்ஞ:॥ 1॥
தவ நாம்நைவ கவிமுக²ம் பா⁴தி ந சாந்யேந ஶக்³த³ஶாஸ்த்ரேண ।
அஶிவமஸிந்தூ³ரதிலகமபி ரத்நப்⁴ரு’தே³வ ஸுப்⁴ருவோ வத³நம் ॥ 2॥
யோ நாம வஜ்ரகவசம் தவ சந்த்³ரகலாவதம்ஸநுத! । த⁴த்தே ।
ரகு⁴நாய! ஜக³தி ஸகலே ஸ கலேரதிது:³ஸஹ: புமாநேக:॥ 3॥
அபி யஸ்மை கஸ்மைசிஜ்ஜபதே தீ³யந்த ஏவ நாம்நா யா: ।
தா³துமலம் தா:ஸித்³தீ⁴ரதி⁴காராபேக்ஷிணோஹி நாமாம்நாயா:(1)॥ 4॥
மஜ்ஜயதி ஶ்ரிதமிதரா ஜநமஜகுலதிலக! । கா ந நௌகாऽஸ்தாம் ।
தர்தும் ஶ்ரிதா வயம் யாம் பத³யுகு³லீம் தே ஸகாநநோகாஸ்தாம் ॥ 5॥
ஸ்பு²டது ஶததா⁴ ஶ்ருதே ஸ்வயி யத்ராஶ்ருநபிதமேவதத்தூர: ।
த⁴த்தேऽப⁴க்த:(2) பஶுரபி ந்ரு’த்வம் கநகரவமிவ ஸ த⁴த்தூர:॥ 6॥
பூ⁴திம் பி³ப⁴ர்தி தநுதே க³திமபி ச வ்ரு’ஷேண ஸத்யஸுப்ரியக்ரு’த் ।
காமம் ஹரதி ஹரதி தே நாம ஶ்ரீராம வைஶ்ரவணமித்ரம் ॥ 7॥
பிவத:ஸுரபே:⁴ ஸ்தந்யம் வரஸஸ்யாண்வபி ததா² ந ராம! ।ஹிதம் ।
ஜந்தோ ம யதா² தேऽப்யமரா ந பிப³ந்த்யதோ³ ந ராமஹிதம் ॥ 8॥
நாம்நீவாமோதி ந ஶம் காருண்யநதீ³ந(3)! । மாதுரங்கேऽபி ।
நாம்நோऽந்யே த்ராதுமலம் லோகேஷு ந தீ³நமாதுரம் கேऽபி ॥ 9॥
ப்ராப்ய தவ நாம நிர்வ்ரு’த்திமேதி யதா² மாதுருரஸிஜ பா³ல: ।
மஞ்சோऽபர: பிபாஸோரிவ லிப்த: காமமுரஸி ஜம்பா³ல:(4)॥ 10॥
மாது:ஸ்தந்யேந யதா² பா³லாஸ்த்யக்தாஸ்தவார்ய ! । நாம்நா யே ।
ஸ்பஷ்டம் தே³தரரஸ இவ ஶக்திஸ்தாம்ஸ்த்ராதுமஸ்தி நாம்நாயே ॥ 11॥

இதி ஶ்ரீராமநந்த³நமயூரேஶ்வரக்ரு’தா ராமநாமமாஹிமா(5)ஸமாப்தா ।
டிப்பணி
1।ஆம்நாயா: வேதா:³ ।
2। யதா² த⁴த்தூர: கநகஸ்ய ஸுவர்ணஸ்ய ஸர்வாநபி பர்யாயாந் த⁴த்தே ந து ஸ
தத்த்வத:ஸுவர்ணம் ததை²வ அப⁴க்த: பஶுபத³வாச்யோऽபி வ்ரு’தை²வ ந்ரு’த்த்வம்
த⁴த்தே ।
3। நதீ³நாமிந:ஸ்வாமீ । காருண்யநதீ³ந: கருணாஸமுத்³ர இதி யாவத் ।
4। ஜம்பா³ல: பங்க: ।
5। அஸ்ய ப்ரகரணஸ்ய நாம ந கவிலிகி²தமுபலப்⁴யதே । அஸ்மாபி⁴ரேவ
ப்ரகரணார்த²மநுஸ்ரு’த்ய நாமைதத்கல்பிதமிதி ஶாதவ்யம் ஸஹ்ரு’த³யை: ।

